ՀԻՄՆԱՎՈՐՈՒՄ

Որոշման նախագծի ընդունման անհրաժեշտությունը պայմանավորված է հետևյալով.
Որոշման նախագծով նախատեսվում է Սյունիքի մարզի Մեղրի համայնքի Շվանիձոր բնակավայրերի համակցված  տարածական պլանավորման   փաստաթղթերում  կատարել փոփոխություն և համաձայն հավելվածի, որպես առաջնահերթ միջոցառում, բնակավայրերի հողերի կատեգորիա՝ «հասարակական կառուցապատման հողեր» գործառնական նշանակության փոխադրել  համայնքային  սեփականություն հանդիսացող, արդյունաբերության, ընդերքօգտագործման և այլ արտադրական նշանակության 0,078 հեկտար «արդյունաբերության օբյեկտների հողեր» գործառնական նշանակության հողամասը:     
Հողամասի նպատակային նշանակության փոփոխման համար հիմք է հանդիսացել  ՀՀ վարչապետի 2009 թվականի դեկտեմբերի 22-ի N 1064-Ա որոշմամբ ստեղծված ՀՀ համայնքների քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի  կողմից 2022 թվականի մայիսի 31-ին տրված N 2/փ-271 դրական եզրակացություւն, ըստ որի անհրաժեշտ է կատարել հողամասի նպատակային նշանակության փոփոխություն: Հողամասի նպատակային նշանակության փոփոխումից հետո Մեղրի համայնքի Շվանիձոր գյուղի 1-ին փողոց 20 հասցեում գտնվող 0,078 հա (կադաստրային ծածկագիր՝ 09-074-0035-0013 հողամասը անհատույց սեփականության իրավունքով (նվիրատվության) կարգով տրամադրվելու է Հայաստանի Հանրապետությանը: 
Ելնելով վերոգրյալից՝ Մեղրի համայնքի ավագանու քննարկմանն է ներկայացվում «Հայաստանի Հանրապետության Սյունիքի մարզի Մեղրի համայնքի Շվանիձոր բնակավայրի տարածական պլանավորման փաստաթղթերում փոփոխություններ կատարելու, հողերի նպատակային նշանակությունը փոխելու և անհատույց սեփականության իրավունքով Հայաստանի Հանրապետությանը հողամաս օտարելու մասին» ավագանու որոշման նախագիծը:

ՏԵՂԵԿԱՆՔ 

Հայաստանի Հանրապետության Սյունիքի մարզի Մեղրի համայնքի ավագանու «Հայաստանի Հանրապետության Սյունիքի մարզի Մեղրի համայնքի Շվանիձոր բնակավայրի տարածական պլանավորման փաստաթղթերում փոփոխություններ կատարելու, հողերի նպատակային նշանակությունը փոխելու և անհատույց սեփականության իրավունքով Հայաստանի Հանրապետությանը հողամաս օտարելու մասին» որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում։

Հայաստանի Հանրապետության Սյունիքի մարզի Մեղրի համայնքի ավագանու «Հայաստանի Հանրապետության Սյունիքի մարզի Մեղրի համայնքի Շվանիձոր բնակավայրի տարածական պլանավորման փաստաթղթերում փոփոխություններ կատարելու, հողերի նպատակային նշանակությունը փոխելու և անհատույց սեփականության իրավունքով Հայաստանի Հանրապետությանը հողամաս օտարելու մասին» որոշման նախագծի ընդունման կապակցությամբ ՀՀ Սյունիքի մարզի Մեղրի համայնքի բյուջեի եկամուտներում և ծախսերում փոփոխություններ չեն առաջանա:

